
MGA MUNGKAHI PARA SA MGA MAGULANG NA HUMAHARAP SA PANANAKOT 
Ni Brenda High, Direktor, Bully Police USA 

Alam ko ang nararamdaman ng mga magulang kapag napag-alaman nila na ang kanilang anak ay tinatakot sa paaralan. Sa iyong isip, gusto mong tumakbo kaagad sa paaralan ng iyong anak, saklutin sa lalamunan ang isang Tagapangasiwa o Guro, at sigawan ito.  Gayunman, manatiling kalmado at isipin ang nararamdaman ng iyong anak.  Malamang na ayaw nilang puntahan ka at sabihin ang tungkol sa pananakot dahil sa palagay nila kung magsasalita o gagawa ka ng isang bagay tungkol dito, ang pananakot ay lalala.  Kung minsan tama sila sa kanilang mga pangamba, pero kung ang iyong proseso ng reklamo ay nahawakan nang tama, mas madalas kaysa hindi, ang pananakot ay titigil. 

Kunin ang istorya ng pananakot nang tama hangga't magagawa mula sa iyong anak. 
Pakinggan ang iyong anak sa pamamagitan ng iyong puso at ng iyong isipan.  Sabihin sa iyong anak na ginawa nila ang tama sa pakikipag-usap sa iyo at hahanap ka ng paraan upang makatulong na lutasin ang problemang ito.  Kunin ang mga ideya ng iyong anak tungkol sa pinakamahusay na aksiyon na dapat gawin.  Nadarama ng iyong anak na parang nawalan siya ng kontrol sa kanyang buhay paaralan at may ibang tao, ang nananakot, na kumokontrol sa kanya.  Sabihin sa kanya na ikaw ay nasa panig niya, (ang kanyang “abugado”) at hahanap ng solusyon.  Hingin ang kanyang pakikipagtulungan kung kailangang gumawa siya ng maliliit na pagbabago, (ito ay, ilang mga pagbabago sa kilos, damit, o mga kasanayan sa pakikisalamuha). 

Isipin kung paano ka lalapit sa paaralan 
Kung hindi alam ng paaralan na ang iyong anak ay tinatakot, tama lang na bigyan ang paaralan ng makatwirang panahon na ayusin ang maliliit na problema na ikasisiya ng iyong anak at ikasisiya mo bilang magulang. 

Humiling ng pang-araw-araw na balita mula sa inyong paaralan, at mula sa guro, kung ang pananakot ay nangyari sa kanyang silid-aralan.  Ang isang “makatwirang” panahon ay humigit-kumulang na isang linggo ng paaralan.  Ipagunita sa inyong paaralan na bawat araw na ang iyong anak ay tinatakot ay parang habang panahon sa kanya at gusto ng iyong anak na patigilin ang pananakot.  

Idokumento ang lahat!   
Magkunwari na ikaw ay isang abugado at isulat ang LAHAT. Irekord sa teyp ang mga pahayag, imakinilya ang mga ito at papirmahan sa mga testigo ang mga pahayag.  Kunan ng litrato ang mga pinsala sa katawan, mga lugar (gusali), tao, atbp.  Hindi sapat ang maaaring sabihin tungkol sa dokumentasyon. Ang pagkuha ng mga petsa, oras, lugar, at pangalan, hindi lamang ng mga insidente ng pananakot, kundi ang mga nakausap mo rin sa paaralan. Isulat ang anumang impormasyon na nadarama mong mahalaga para sa pagsangguni sa huli, lalo na ang anumang mga sinabi ng mga punong-guro, superintendente, guro, atbp.
Pagkatapos makipag-ugnayan sa isang tagapangasiwa, sumulat ng buod ng sinabi.  I-fax ang isang kopya sa tagapangasiwa at hilingin sa kanila na iwasto o palitan ang anumang bagay na hindi tama o anumang hindi pagkakaintindihan. Sabihin sa tagapangasiwa na gagawin mo ito upang malinawan niya ang hangarin mong malutas ang pananakot.  Ito ay titiyak sa lahat ng mga partidong kasangkot na ang mga solusyon sa pananakot sa iyong anak ang gusto mong maging resulta.    

Sikaping makontrol ang galit na maaaring nadarama mo sa pananakot.  Ang “lasong sulat” na dokumento na puno ng galit ay walang anumang makakamit at ang mga tagapangasiwa at guro ay maaaring magkaroon ng natural na reaksiyon na magalit din.  Tayong lahat ay tao lamang, ang ibig kong sabihin karamihan sa atin ay tao lamang. Ang mga tagapangasiwa ay magiging mas handang tumulong kung ikaw ay kikilos at susulat ng mga pahayag tungkol sa pananakot sa iyong anak sa isang nakauunawa at diplomatikong paraan.  Ang pagpapanatili at pagbabahagi ng mga detalyadong dokumento ay makatutulong sa paaralan na aminin na sila ay may problema sa pananakot at dapat silang umako ng pananagutan. 

Online na Pananakot o Pananakot sa Internet 
Kung ang iyong anak ay tinatakot sa internet, kopyahin ang LAHAT.  Itabi ang lahat ng mga email o mga agarang-mensahe na pag-uusap.    

Maaari mong madama na wala kang anumang magagawa tungkol sa online na pananakot dahil hindi mo mahahap ang nananakot sa kompyuter. Ito ay maaring hindi laging totoo.  Ang mga espesyalista sa kompyuter ay kayang tumunton sa mga address ng internet provider ng mga nagkakasalang website, at may mga magagaling sa kompyuter na kumikita mula sa mga multang nasisingil sa mga nanloloko sa email.  Kinukuha ng ilang kagawaran ng pulisya ang mga espesyalistang ito upang magtrabaho sa kanilang mga kagawaran ng imbestigasyon ng krimen at maraming nangangailangan ng isang mahusay na imbestigador sa kompyuter at internet.  Kung ang iyong anak ay nakakatanggap ng nagbabantang email, ang inyong lokal na kagawaran ng pulisya ay maaaring makatulong o magdala sa iyo sa isang pribadong imbestigador na may mga kasanayan sa kompyuter.  Kung ang mga e-mail ay uring terorista na mga pagbabanta, iulat agad ito sa pulisya, na mag-uulat naman nito sa F.B.I. 

Ang mga magulang ay pumipirma ng isang kasunduan ng serbisyo kapag nagpatala sila para sa mga serbisyo ng internet 
Narito ang ilang mga halimbawa ng mga kasunduan ng serbisyo sa mga internet provider at/o mga host sa mga website, 

(ito ay ang AOL, MSN, XO, Earthlink, atbp.) 

Mga Pahina sa Web - Sa pag-aaplay na iparehistro ang isang domain name, sa paghiling sa amin na panatilihin o bigyan ng panibagong bisa ang pagpaparehistro ng isang domain name, ipinahahayag at ipinahihintulot mo sa amin na (a) ang mga pahayag na ginawa mo kaugnay ng naturang aplikasyon para sa pagpaparehistro, pagpapanatili, o pagpapanibagong bisa ay kumpleto at tumpak; (b) sa abot ng iyong kaalaman, ang pagpaparehistro sa  domain name ay hindi manghihimasok o kundi ay lalabag sa mga karapatan ng ikatlong partido; (c) hindi mo ipinarerehistro ang domain name para sa layuning labag sa batas; at 

(d) hindi mo sadyang gagamitin ang domain name sa paglabag ng anumang mga angkop na batas o regulasyon. Sinasang-ayunan at tinatanggap mo na pananagutan mong tiyakin kung ang iyong pagpaparehistro ng domain name ay nanghihimasok o lumalabag sa mga karapatan ng ibang tao... 

IPINAHAHAYAG MO, SA ABOT NG IYONG NALALAMAN AT PANINIWALA, NA ANG PAGPAPAREHISTRO NG DOMAIN NAME NA NAG-APLAY KA O ANG PARAAN KUNG SAAN ITO AY NILALAYONG IAPLAY O ITO AY TUWIRAN O DI-TUWIRANG GINAGAMIT AY HINDI NANGHIHIMASOK SA AYON SA BATAS NA MGA KARAPATAN NG ISANG IKATLONG PARTIDO. 

Paano nakukuha ng mga tagapagpatupad ng batas ang iyong impormasyon - …maaaring magsiwalat ng personal na impormasyon tungkol sa mga Bisita o mga Miyembro, o impormasyon tungkol sa iyong paggamit ng mga Serbisyo o mga lugar ng Web na mapupuntahan sa pamamagitan ng aming mga Serbisyo, para sa anumang dahilan kung, sa tanging pagpapasiya namin, naniniwala kami na makatwirang gawin ito, kabilang ang: pagsunod sa mga batas, tulad ng Batas sa Pagkapribado ng mga Elektronikong Komunikasyon, mga regulasyon, o mga pampamahalaan o pambatas na kahilingan para sa naturang impormasyon; upang isiwalat ang impormasyon na kailangan upang makilala, matawagan ang, o magdala ng aksyong pambatas laban sa, isang taong maaaring lumalabag sa aming Patakaran sa Katanggap-tanggap ng Paggamit o ibang mga patakaran sa gumagamit; upang wastong patakbuhin ang mga Serbisyo; o upang protektahan ang aming mga Miyembro. 

Ang mga magulang ng mga estudyanteng gumagawa ng pananakot ay maaaring managot para sa mga pinsalang pandamdamin na idinulot ng kanilang anak sa ibang bata.  Kung alam ng mga magulang ng nananakot sa kompyuter ang nangyayari (o nakatanggap ng liham ng reklamo), sila ay may “kaalaman at paunawa” ng nakapipinsalang gawain.  Ang mga magulang ay nagbabayad para sa singil sa telepono at internet sa kanilang bahay – sila ang nananagot sa batas para sa mga ginawa ng kanilang mga anak habang nasa kompyuter at nasa kanilang pangangalaga.  Ang mga magulang ay maaaring ihabla para sa mga pinsala. 

Ipagbigay-alam sa mga tagapangasiwa ng inyong paaralan ang tungkol sa pananakot sa internet na nararanasan ng iyong anak.  Kung ang pananakot sa internet ay nangyari sa oras ng paaralan o sa mga kompyuter ng paaralan, ang mga paaralan ay sasailalim sa tuntunin ng “kaalaman at paunawa”.  Kung, habang ang isang bata ay tinatakot sa internet, siya ay pinagbantaang “bugbugin” o atakehin habang siya ay nasa paaralan, ang mga paaralan ay dapat umako ng pananagutan para sa mga gawain na sumusubaybay sa isang bata mula sa kanyang bahay patungo sa kanyang paaralan. 

Mga nananakot sa pamamagitan ng Maiikling Sulat – Telepono 
Kung ang iyong anak ay tinatakot sa pamamagitan ng maiikling sulat, telepono, o nang personal, idokumento ang LAHAT.  Itabi ang lahat ng maiikling sulat, kahit na ang mga ito ay hindi teknikal na pananakot.  HUWAG itapon ang mga ito dahil magagamit upang matukoy ang takbo ng pananakot o posibleng makilala ang sulat-kamay. 

Kung ang iyong anak ay tinatakot sa mga usapan sa telepono, sikapin na makuha ang pasalitang pananakot sa iyong makinang tagasagot o sa teyp.  Ugaliing huwag sagutin agad ang telepono.  Hintayin ang makinang tagasagot na kunin ang mensahe.  Kung ito ay para sa ibang tao, maaari nang angatin ng miyembro ng pamilya ang telepono.  Kunin ang ID ng tumatawag at kunan ng litrato ang numero na pinanggagalingan ng tawag. Ito ay magdodokumento sa numero ng telepono, petsa na pumasok ang tawag, at ang oras.  Ang paglalagay sa teyp ng pakikipag-usap ng isang tao nang walang pahintulot niya ay hindi magagamit sa korte pero ang paggamit ng nakarekord na mensahe na iniwan sa isang makina ng mensahe ay MAAARING gamitin sa korte.  Iparekord sa iyong anak sa isang kuwaderno ang lahat ng sinabi ng nananakot.  Ang maiikling sulat ay magagamit din sa korte.   

Matatawagan mo rin ang kompanya ng telepono at makukuha ang kanilang payo sa paghawak ng mga nagbabantang tawag sa telepono.  Kung nadarama ng kompanya ng telepono na ikaw ay may batayan (at ang nakasulat na rekord ay makatutulong), maaari nilang tuntunin at irekord ang mga nagbabantang tawag para sa inyo.     

May mga pananakot na nangangailangan ng agaran at mabilis na aksiyon 
Hindi trabaho ng mga tagapangasiwa ng paaralan o mga guro na gumanap bilang mga opisyal ng pulisya kapag may seryosong pananakot na nangyayari.  Sa mga kaso ng malaking panliligalig na tulad ng isang atakeng pisikal o sekswal, tawagan agad ang pulisya.  Ang edad ay hindi isang isyu, dahil ang mga 6 na taong gulang ay alam na nagdadala ng baril sa paaralan at/o marahas na nananakot.  (Binaril at napatay ng isang 6 na taong gulang ang isang kaklase ilang mga taon na ang nakalipas sa Florida.) 

Ang mga seryosong pagkakasala ay dapat hawakan ng pulisya at ipasok sa rekord ng pulisya ng mga nang-aabuso o nagkakasala o Rekord na Pangkabataan.  Ang Mga Tagapangasiwa ng Paaralan ay makagagawa ng ilang mga aksyon laban sa mga nananakot at (mga) nagkakasala pero sila ay hindi mga opisyal ng pulisya at inihahantad nila ang mga sarili sa mga habla kapag nabigo silang iulat ang ganitong uri ng marahas na pananakot. 

May mga batas sa pang-aatake at pambubugbog na nauukol sa mga nagkasalang kabataan.  Huwag maghintay. Sabihin agad sa pulisya at ipasulat ang isang ulat.    

Sa mga katunayan na natipon mo, lalo na kapag may pisikal na karahasan, kumuha ng utos na pagpigil. 

Panahon na upang maghayag. 
Maraming istorya ng nakamamatay na pinsala na naranasan ng mga tinatakot na bata at tinedyer nang hindi nalalaman ng magulang o ng paaralan ang tungkol sa pananakot.  Maaaring madama ng isang bata na kung makialam ang isang magulang ang pananakot ay magiging mas malala.  Iniisip nila na maaari silang tumahimik at tiisin ang pananakot/pang-aabuso para sa maikling panahon dahil ipinapalagay na ang mga bagay ay magbabago, pero ang hindi pagkilos ay titiyak na walang magbabago. 

May pakiramdam ng kapangyarihan, at paghilom, na dumarating sa mga taong nagkukuwento.  Ito ay totoo rin para sa mga tinatakot na bata.  Himukin ang iyong anak na isulat ang kanyang mga istorya at simulan ang pakikipag-usap tungkol sa kanyang pinagdadaanan.  Maaari nilang sabihin sa isang magulang, tagapayo, guro, tagapangasiwa, mambabatas, at tagapagbalita o maaari ring sumulat ng isang libro.  Tulungan ang iyong anak na gumawa ng mga desisyon na magiging proaktibo at magsikap patungo sa isang positibong solusyon sa kanilang problema sa pananakot.  

Ang dapat gawin kapag ang mga tagapangasiwa o guro ay hindi tutulong 
Paminsan-minsan, nakalulungkot, ang mga tagapangasiwa at/o guro ay hindi magpapatigil sa pananakot.  Maaari silang magbigay ng maraming dahilan pero ang pangunahing dahilan ay wala silang oras at mga kakayahan upang kumilos para sa isa lamang na bata, na napakarami nilang estudyante para mag-alaala tungkol sa isang bata na tinatakot.  “Hayaang sila mismo ang makaunawa nito,” “Ito'y bahagi ng paglaki,” o “Ang mga lalaki ay laging magiging lalaki” ay ang kaisipan pa rin ng maraming tauhan ng paaralan na walang kaalaman.    

Ngayon ang magulang ay dapat magsagawa ng isang “misyon” upang iligtas ang kanyang anak.  Narito ang ilang mga bagay na magagawa ng isang magulang upang magdala ng kamalayan sa paaralan.   

· Sumulat ng isang liham sa Punong-guro ng paaralan.  Sumulat ng isang liham sa Punong-guro pagkatapos ng bawat insidente ng panliligalig. (Magpanatili ng kopya sa iyong talaan) 

· Sumulat ng mga liham sa Mga Miyembro ng Lupon ng Paaralan.  Sumulat ng mga liham sa mga miyembro ng Lupon nang hiwalay at pagkatapos ng bawat insidente ng panliligalig.  (Magpanatili ng kopya sa iyong talaan) 

· Sumulat ng isang liham sa Superintendente.  Sumulat ng isang liham sa Superintendente pagkatapos ng bawat insidente ng panliligalig.  (Magpanatili ng kopya sa iyong talaan) 

· Pumunta sa pulong ng Lupon ng Paaralan at magsalita.  Hindi lamang ang iyong anak ang iniisip mo, kundi ang lahat ng ibang mga bata na nililigalig at may mga magulang na hindi, o hindi alam kung paano, magsasalita para sa kanila.  

· Sumulat ng maraming liham sa inyong Mga Kinatawan ng Estado (Ang Komite sa Edukasyon ng Senado at Kongreso ng Estado).  Sabihin sa kanila kung ano ang nangyayari sa inyong paaralan at kung paano hinahawakan ng inyong mga Tagapangasiwa ang kaso ng iyong anak.    

· Sumulat ng isang liham sa bawat miyembro ng Komite sa Edukasyon nang hiwalay at pagkatapos ng bawat insidente ng panliligalig.  (Tingnan ang website ng BullyPolice.org upang malaman kung ang inyong mga batas, patakaran o kodigo ay nakalista) 

· Sumulat ng liham sa Patnugot ng inyong lokal na pahayagan.  Huwag hiyain ang iyong anak sa mga detalye, sa halip ay isulat ang tungkol sa kawalan ng tugon ng inyong paaralan para sa mga niligalig na estudyante sa pangkalahatan.  

· Isaalang-alang ang pagpunta sa mga istasyon ng telebisyon.  Ang pananakot ay maaaring maging mapanganib at ang mga nagbabayad ng buwis ay may KARAPATANG malaman kung ano ang nangyayari sa kanilang mga lokal na paaralan.  Ang mga botante ay may karapatan din na malaman ang pinaniniwalaan ng kanilang mga kandidato sa lupon ng paaralan at kung sila ay susuporta at boboto para sa mabuting likas na pagkukuro na mga patakaran sa pananakot.  

May lakas sa maraming bilang. Sikaping malaman ang pangalan ng ibang mga pamilya sa loob ng paaralan ng iyong anak na nakakaranas ng katulad na isyu ng pananakot at panliligalig. Bilang isang grupo, maaari kayong magkaroon ng mas malakas na tinig para sa pagbabago at aksiyon. 

Ang pananakot ay isang problema ng may sapat na gulang 
Huwag hayaan ang sinuman (Mga tagapangasiwa, guro, atbp), na tangkaing isisi ang pananakot sa iyong anak, isang biktima ng pananakot. Ang sisi ay laging nasa nananakot at nagkakaroon ng pananakot dahil hinahayaan ito ng mga may sapat na gulang na mangyari.  Ang mga nananakot ay mananakot dahil kaya nila, at dahil hindi sila naparurusahan.  Hinahayaan ng mga may sapat na gulang na hindi maparusahan ang pananakot at kapag pinili ng mga may sapat na gulang na kumilos upang patigilin ang pananakot, ito ay titigil. 

Sabihin sa mga tagapangasiwa na tatalakayin mo sa iyong anak ang mga problema kapag nalutas na nila ang pananakot. 

Kailan dapat tumawag ng abugado 
Kung hindi ka nasisiyahan sa sagot na natanggap mo mula sa mga Tagapangasiwa ng Paaralan sa loob ng isang makatwirang panahon, kumuha ng Abugado.  Kung ito ay isang kaso ng malaking panliligalig, tulad ng pisikal o sekswal na pag-atake, tumawag ng Abugado sa loob ng 24 na oras.  HUWAG hayaan ang inyong paaralan na maging iyong abugado!  Napatunayan na nila na wala sa kanilang isip ang makakabuti sa iyong anak o kundi ay nilutas na nila ang problema sa pananakot.  Hindi sila ang mga magulang ng iyong anak at hindi nila minamahal ang iyong anak ng katulad ng pagmamahal mo sa iyong anak.  Armado ng iyong mga nakadokumentong ebidensiya, at ng iyong paulit-ulit na paghiling ng tulong, makikita mo na ang mga paaralan ay aako ng pananagutan para sa kanilang mga aksiyon, o magbabayad sila sa korte sa kanilang kawalan ng kakayahan.  

Pagpunta sa pinakamataas para sa tulong 
Tingnan ang www.bullypolice.org upang malaman kung ang inyong estado ay may batas laban sa pananakot.  Kung ang inyong estado ay nangangailangan ng pagpapabuti o walang batas, makipag-ugnayan sa inyong lokal na Kinatawan ng Estado o Senador ng Estado at magpasimula ng isang bagay.  Hilingin sa kanila na suportahan ang mga batas ng estado na magpoprotekta sa mga bata laban sa mga nananakot, mga estudyanteng nagsumbong, magbigay ng mga tagapayo sa mga biktima, at gumawa ng mas mabisang mga batas upang puwersahin ang mga nananakot na akuin ang pananagutan para sa kanilang mga aksiyon. Kung ang inyong Estado ay may batas, igiit na ang inyong mga distrito ng paaralan ay sumunod sa batas. 

Tiyakin na mabasa ang tungkol sa kung paano kumuha ng mahusay na batas laban sa pananakot sa www.bullypolice.org website.  Gawin ang iyong kailangang gawin. Kumuha ng mga kopya ng batas ng inyong Estado at ng mga patakaran ng inyong distrito ng paaralan tungkol sa pananakot, panliligalig, at ng karapatan ng iyong anak sa isang ligtas na kapaligiran sa pag-aaral.  Kung ang inyong paaralan ay walang patakaran, igiit na kumuha ang mga ito at magboluntaryong sumama sa isang komite upang isulat ito. 

Panahon na upang ang bawat paaralan sa Amerika ay magkaroon ng malinaw na direksiyon, sa pamamagitan ng mga likas na pagkukuro na batas, upang patigilin ang pasakit at kirot na nangyayari bawat araw sa isang lugar kung saan dapat madama ng ating mga anak na sila ay ligtas at protektado. 

Isang boses lamang ang kailangan upang makagawa ng pagkakaiba. 

Pagkaraan – paano makakatulong na gumaling ang iyong anak 
Patuloy na makinig at makipag-ugnayan sa iyong anak.  Magtanong sa kanila tungkol sa kung paano sila nakagaganap sa paaralan, tulad ng, “Nakipaglaro ka ba sa palaruan ngayon?” o “Mayroon ka bang tinabihan sa tanghalian ngayon”. Nagsisiyasat ka upang malaman kung ang iyong anak ay gumugugol ng oras sa mga kaibigan.  Ang isang malungkot na bata ay nasa malaking panganib na magkaroon ng depresyon.  Patuloy na itanong sa iyong anak ang tungkol sa pananakot at kung ang kalagayan ay bumuti. 

Isaalang-alang ang pagpapatingin ng iyong anak sa iyong Tagapayo o Therapist.  Itanong sa distrito ng paaralan upang malaman kung ang mga ito ay may mga kuwalipikadong tagapayo, na nakaharap na sa pananakot at ang mga kondisyon na maaaring idulot nito, tulad ng depresyon, pagkabalisa at mga sakit na tensiyon pagkatapos ng trauma.  Madalas na gumawa ng pagsubaybay sa paaralan 

Alamin kung sino pa sa iyong lugar ang may mga anak na dumadaan sa pananakot o may mga anak na nakaharap na sa pananakot. Ang isang positibo at proaktibong pagharap ay ang makipagtulungan sa iyong distrito ng paaralan upang magdala ng mahusay na programa laban sa pananakot sa inyong mga lokal na paaralan.  Ito ay maaari ring maging isang “naghihilom” na gawain, upang maalis ang galit na kinikimkim ng mga biktima ng pananakot.  Maging malikhain - Ang pananakot ay nababawasan kapag ang mga estudyante, magulang at aktibista ng bata ay nagpapakita ng kanilang dami, humihingi ng mga positibong pagbabago sa loob ng kanilang mga paaralan. 

Humanap ng isang nakahihilom na gawaing dagdag sa kurikulum.  May mga Lalaking Iskaut, Babaeng Iskaut, mga klase sa pagtatanggol sa sarli, mga boluntaryong organisasyon sa komunidad, mga gawain sa simbahan, o mga ginaganap sa komunidad. Gumawa ng isang bagay bilang isang pamilya o marahil ay bumuo ng isang libangan. 
Manatiling nagkakaisa bilang isang pamilya 
Tandaan na hindi ka nag-iisa. Marami sa atin na nakararanas ng katulad na bagay. Magkaroon ng plano sa isip kabilang ang pagtanggal ng iyong anak mula sa paaralan, pagtuturo sa bahay, paghiling na ang paaralan ay magbigay ng tagapagturo, atbp. Ang mga ito ay madalas na mahihirap na desisyon upang gawin, pero ang mga ito ay maaaring ang tanging mga aksiyon na magagawa habang nagtatrabaho ka sa paglutas ng problema. 

“Maging matatag. Gawin ang iyong galit at pagkainis na isang bagay na positibo. Tungkulin mo ito sa iyong sarili at sa tagumpay sa akademiko at kaligayahan ng iyong anak."  Ken Kuczynski, Presidente ng Power of One Foundation, Inc. http://www.powerofonefoundation.org/ 

Ang Kagawaran ng Edukasyon ng California ay nagpapasalamat at nagpapahayag ng utang na loob kay Brenda High, Direktor, Bully Police USA, para sa kanyang pahintulot na isalin ang dokumentong ito para gamitin ng mga paaralan sa pakikipag-ugnayan sa mga magulang. [NOTE TO LOCAL EDUCATIONAL AGENCIES (LEAS): As a form of assistance to LEAs, the California Department of Education (CDE) offers this translation free of charge. Because there can be variations in translation, the CDE recommends that LEAs confer with local translators to determine any need for additions or modifications, including the addition of local contact information or local data, or modifications in language to suit the needs of specific language groups in the local community. If you have comments or questions regarding the translation, please e-mail the Clearinghouse for Multilingual Documents (CMD) at cmd@cde.ca.gov.]

